
Beatha agus Bás duine-uasail
éigin.


An Craoibhin Aoibhinn ccd.


Cliabhán óir fút, a's tú óg,
Máthair chóir duit, a's neart póg.
Capall aérach, a's tu d'ógánach,
Sgol agus léighean, a's dluth-chompánach.
Bean áluinn a's tu i d'fhear,
Teach fairsing, 's gach nidh do b'fhearr.
Bean mhín, páistidhe, séuda,
Ba, maoin, táinte, 's treuda.
Áit suidhe agus áit suidhe,
Neart bidh agus neart dighe.


Tusa do sheanóir ameasg seanóir,
Ag faghail measta 'gus onóir'.
Id' cheann ar choiste, ar chúirt, ar chómhairle,
'S níor misde thú na seanóiridh.


Deire laétheadh, 's an bás ann sin,
An t-aiseudach, an clár, 's an chill.
'S cad é tá 'gad de bhárr anocht
Ar Éadhmon-na-Déirce no Seághan Bocht!

